
Ministr-dãmbã  maana b wakat fãa tigsgã Waogdg yʋʋmd 2054, 

                             yʋʋm-vẽkr kiuug rasem 15, lamus daare,  

yibeoog wakat a 9 n tall n tãag wakat 11 sẽn loog mn 34, 

Sõnegselãns kapitɛnd Ibrahim TARWOORE sẽn ya  

Tẽngã taoor soab n le ya Minisr-dãmbã tigsg  

taoor soab n lʋɩ tʋʋmdã taoore. 

 

 

 

B zĩndame n bal n wɛgs daarã koe-zutu,  

n kelg koees b sẽn wa n taas-ba,  

                                              n lʋɩɩs neb tʋʋm taoore,  

la b kõ sor tɩ b sigl tʋʋm tẽn-taase. 

I.1. MINISTƐƐR NING SẼN GET-A YÕ-KOGLGO, LA SODA-KƲDÃ, BƖ 

ÃNSIYẼ KÕMBATÃ-RÃMBÃ YELL ZĨIGẼ 

Tigsgã rãmb sẽn zĩndã b saka perzidã wã noor a sẽn dɩke, n lebsd Waogdg 

sodaasã bʋ-kaood ro-kãseng neb b tʋʋm zĩisi, tɩ b na n kell n pa 2024-2025 

yʋʋmdã tõr yasa n le maan bʋʋd kaoob tʋʋmã. 

Sodaasã bʋ-kaood ro-kãseng neb yaa nin-zaals la sodaas bʋʋd kaoodba, ne 

sodaasã bʋ-kaood-sõangdba. Bʋʋd kaoob no-tũuds wɛɛngẽ, ya modgr tɩ b tek bʋ-

kaood ro-kãsen-kãngã nebã yʋʋmd fãa.   

No-rɩkgd-kãngã sakr na n sõngame, tɩ b le le paam n tek Waogdg bʋ-kaood ro-

kãsengã neba, sẽn na yɩl tɩ b tõog n tʋm tʋʋmã wala laloa l°24/94 ADP sẽn yi 

1994 yʋʋmdã pʋgẽ, sig-noy kiuug rasem 24 daar n vigl sodaas bʋʋd kaoob roog 

no-tũuds sebre, ne tekr tʋʋm sẽn zĩnd seb-kãngã no-tũudsã pʋgẽ, a l°007/98/AN 

b sẽn gãneg 1998 yʋʋmd tʋʋlg kiuug rasem 31 daare, la a l°44-2017/AN sẽn 

gãneg 2017 yʋʋmde, sẽoog kiuug rasem a 4 daare, no-kãensã fãa sẽn naag taab n 

yals bũmb ninsã.  

Nin-kãensã fãa yʋyã na n paama yiisg Burkĩna Faso kibayã seb-kãseng pʋgẽ. 

I.2. MINISTƐƐR NING SẼN GET-A LAOG KẼGSGO, NE A TALL-N-

TƲM YELLÃ ZĨIGẼ 

Tigsgã rãmb sẽn zĩndã, b saka tʋʋm sẽn yɩl toagsg sɛb a naase (4). 

Pipi sebrã yaa noor perzidã sẽn saagd gãnegre, n dat n lugl Burkĩna Faso 

tẽngã  ligd-rãmb zãab zãmsg zĩ-kãsenga. 

Ligd zãab zãmsg zĩ-kãsen-kãngã luglgã yaa yãab sẽn ya bɛgemde, t’a pʋgẽ, b na 

n tõogame tɩ Burkinã Faso kademsã sẽn kẽed ne a ligd kẽgsg la a zã-sõngo tʋʋm 

kiblg pʋgẽ, bɩ goofneer la so-m-toor tʋʋm-noy taoor-dãmbã paam bãngre, la 

tʋʋm-minim pãn-paasgo. Zãmsg zĩ-bed-kãnga na n yɩɩ tẽn-tõrã ligd zãab zãmsg 

zĩiga, ENARƐF, la tẽn-tõrã doamd-dãmb tʋʋm zãmsg zĩiga, Ɛyɛnde (END), la b 

na n dɩk n faoog taaba. Raab sẽn be zãmsg zĩ-kãng luglg pʋgẽ, yaa tɩ na n 

maoome t’a sẽn na n tɩ paam tõkr ne Inivɛɛrsite-rãmb kẽerã, bɩ a lebg leta wã 

ligd-rãmb zãab zãmsg la a sagls zĩ-tikdg sẽn na n zĩnd baoobgã pʋgẽ. 

No-rɩkdg kãngã sakr na n sõngame, tɩ b paam n lugl Burkĩna Faso tengã zãmsg 

zĩig ligd-rãmb zã-sõng wɛɛngẽ, boto, leokr sẽn kẽed ne raab nins sẽn be tʋʋm-

kãngã pʋgẽ rũnda-rũnda wã paamda pidsgu, d sẽn mi tɩ masã lebga maam-m-

yam la ẽntɛɛrnet dũni-yaoog pʋgẽ la d sẽn be wã.  

Sebr a yiib soabã kẽeda ne perzida wã sẽn saagd noor gãnegre, n dat tɩ leta 

ligd-rãmbã zãmsg zĩig no-tũuds sẽn ya toor-zall sẽn viglã, bɩ minisr-dãmbã tigs 

taab n ges n bal-ba, la b sak-ba. 

No-rɩk-kãngã sakr na n sõngame tɩ Burkĩna Faso ligd-rãmbã zãab zãmsg lekoll 

paam n vigl a vɩɩmã no-tũuds sẽn na paam n maan a tʋʋmã neere, tɩ zems  sẽn be 

perzidã wã noor a sẽn gãnegã, t’a limorã ya °2014-613/PRES/PM/MEF, b sẽn 

yiis 2014 yʋʋmde, sẽoog kiuug rasem 24 daare, n vigl Leta kadems zãmsg zĩis 

no-tũuds sebrã pʋgã. 

Sebr a tãab soabã kẽeda ne perzidã wã noy bãmb b yiib (2) sẽn saagd 

gãnegre, n dat tɩ tʋʋm-noor ning sẽn get-a nin-buiid lagem-n-taar tʋʋm yellã, 

azãns pur la promosɩyõ de lãntreprenaarɩya kominotɛɛr sẽn boond koɛɛg-koɛɛg tɩ 

Apɛkã paam sor-kũuni, n tõe n dɩk a tʋʋm-noorã ligd n kẽes Tẽnkʋdg tomaatã 

luzĩnd la Biyɛlmeera mining Ɛsa (BIELMERA MINING S.A) wã ligd zãng 

pʋga. 

Tẽnkʋdg tomaatã luzĩnd meeb tʋʋmd b sẽn saagdã pʋgẽ b ratame, n kɩt tɩ 

tomaatã koob tʋʋm paam piuugu, tɩ tomaat koomã sẽn da yit tẽn-taas n kẽed 

tẽngã boog n zems nugu, tɩ ligd ning b sẽn da rɩk n kẽesd tʋʋm-kãng pʋgẽ wã 

lebg leebgã tʋʋm a taab pʋs la b na n dɩk rẽ n kẽese, tɩ Burkĩna tẽngã luzĩnd-

dãmb tʋʋm paamd pãng n dabd taoore. Tʋʋm-kãngã b sẽn saagdã na n sõngame,  

tɩ b paam tɩ neb sõor sẽn ta 67 paam tʋʋm sẽn ya wakat fãa tʋʋm tʋʋm-no-kãngã 

pʋgẽ, tɩ neb sẽn kolg 5 000 me tõe, tɩ bãmb sẽn tʋmd tʋʋm ninsã yekd ne 

tomaatã tʋʋmã. Ligd sẽn be tɩ b saagd n na n dɩk n kẽes luzĩndã meeb pʋgẽ yikda  

seefa wã ligd milyaar a 7 500 000 000.  

Apɛk ligd a sẽn dat n dɩk n kẽes tomaatã luzĩndã ligd zãng pʋg ya ligd sẽn ta 

seefa wã ligd milyaar a 1 500 000 000. 

Biyɛlmeera mining Ɛsa (BIELMERA MINING S.A), ad yaa yʋʋr b sẽn yãk n kõ 

sãnem tuub luzĩnd sẽn saagd luglg Biyɛmeera sẽn ya tẽng sẽn be Midebdo 

komindã pʋga, Siid-Uwɛst reezoẽ wã. Sosiyete-kãngã sẽn dat n maan sãnmã 

tʋʋmã na n sõngame, tɩ Burkĩna tẽngã leebg tʋʋm maneg n yɩɩg pĩnda, tɩ tẽn-

kɩrems laog kẽgsg tʋʋm yidgd n dabd taoore, tɩ nin-buiidã paamd nus-tʋʋmã n 

paamd n zãad b vɩɩm. Lidg sẽn segd n dɩk n kẽes tʋʋm-saagd kãng ligd pʋgẽ, b 

mamsd-a-la ne seefa wã ligd milyaar 1 193 360 000. Apɛk sẽn tog n ning a nug 

bũmb pʋgẽ be, yaa seefa wã ligd milyõ a 250 000 000. 

No-rɩkds-kãensã a yiibã sakr na n sõngame, tɩ Apɛk tʋʋm-noorã tõog n dɩk lidg 

ning sõor a sẽn tar sore, n tõe dɩk n kẽes Tẽnkʋdg tomaatã luzĩndi, la Bɩyelmeera 

Mining Ɛsa sosiyet wã ligd-rãmb pʋgã, tɩ yɩ wala asãmble wã sẽn da sak noor 

ning t’a limorã yaa 2023-00577/MEFP/SG/DGTCP/DPE, n yi 2023 yʋʋmde, 

sɩpaolg kiuug rasem 27 daare, n yals Apɛk sẽn tõe n dɩk ligd ning n kẽes sosiyete 

nins sẽn luglg bɩ sẽn nan luglg pʋgẽ sẽn segd n zeng a soabã.  

Sebr a naas soabã yaa perzidã wã noor b sẽn gãnege, n yals karen-saam-dãmb 

la b kogendb ro-gãas ligd-yaoods sẽn segd n zeng to-to, la kaorengã ministɛɛr 

tʋʋm-paal nins sẽn ya-b toor zallã tʋntʋmdb me tʋʋm zɩɩbo, b tʋʋm-pʋgẽ bãng-

minim kẽesgo, la b ro-gãas ligd-yaoods sẽn segd n yɩ to-to. 

No-rɩk-kãngã yaa nao-yakemd meng sɩd-sɩd Goofneerã sẽn maane, bala samd 

ning sẽn da be, tɩ ra sɩd ya kãe-kãe vɩɩm-n-taar wɛɛngẽ sẽn kẽed ne tʋntʋmd 

kãensa wã, samd-kãngã sẽn da sɩng hal 2023 yʋʋmde, yʋʋm-vẽkr kiuug pipi 

daar tɛkã na n paama yaoobo. Ligd-kãensã yaoobo, b na n maand-a-la bilf-bilf n 

dabda, la na n yɩɩ baob-bɛd a naas pʋsẽ, la b na n deng n sɩnga ne zĩis nins yõ-

koglg kaalem sẽn yaẽ toog wʋsgã pʋse.  

Pipi baobgã yaa porvẽens-rãmb 19, yaa Bam, Bãnwã, Yãyã, Gʋrma, 

Komandzaari, Kõmpɩyẽnga, Kosi, Kʋlpeelgo, Lorum, Muhundi, 

Namentẽnga, Nayala, Udalã, Sãnmatẽnga, Seno, Sũm, Suuru, Tapowa, la   

Yaga.  

Baob a yiib-n-soabã gũbga porvẽens-rãmb  a 7, yaa Bale, Bulgu, Komowe, 

Kʋrɩttẽnga, Pasoore, Yaatẽng la Zõndoma.  

Baob a tãab soabã yaa porvẽens rãmb 15, yaa Bazɛɛga, Buguriba, Gãnzurgu, 

Yoba, Kenedugu, Kʋrweoogo, Leraba, Nawuri, Numbɩyɛlle, Wubrtẽnga, 

Poni, Sisili, Tʋɩ,  Zɩɩro la Zũndweoogo.  

Baobg a naas soabã gũbga Bulkẽemde, Huwe, Kaadyoog la Sãngiye 

porvẽnse-rãmbã.  

Ligd ning b sẽn na n yiis Leta wã yʋʋmd 2025 moeendã sẽn gãnegã pʋg n yao 

sam-kãensa wã, b mamsd-a-la seefa wã ligd milyaar 31 168 587 600.  

No-rɩkdg kãngã sakr na n kɩtame, tɩ b tõog tɩ karen-saamb-dãmbã ne b taoor-

dãmb nins sẽn kõt-b bãmb zãmsgã paam b ro-gãasã ligd-yaoodse, tɩ kaorengã 

ministɛɛr tʋʋm nins sẽn ya-b toor zallã tʋntʋmdb me paam b tʋʋm zɩɩbo, b tʋʋm-

pʋgẽ bãng-minim kẽesgo, la bãmb me ro-gãas ligd-yaoodse. 

 

 



                                                                                                                              Page 8 sur 20 
PP-G/TRANS N°002-2025 du 15 janvier 2025 

 

  

 

 

 

 

 

 

 



                                                                                                                              Page 9 sur 20 
PP-G/TRANS N°002-2025 du 15 janvier 2025 

 

 

 

 

 

 

 

 

II. KOE-ZẼKDSE 

II.1. Minisr ning sẽn get-a goofneer tʋmtʋmdb yelle, sẽn ledg ministr ning sẽn 

get-a kibayã yell sẽn ka yir zĩigẽ, wilga minisr-rãmbã taoor tɩ sɛk n zĩnd Gɛmena 

sẽn ya kɩyaad na-tẽnga. Yɩɩ yʋʋmd 2025 yʋʋm-vẽkr kiuug rasem12 n ta rasem 

14 daare. Burkĩna Faso kibayã kũuni, rog-n-miki, nug tʋʋm la tẽn-kaagr 

ministɛɛrã taoor rãmba, la Kɩyaad rog-n-mikã yelle, kʋdem teed yell gesgo, tẽn-

kaagr la nug tʋʋm ministɛɛr taoor-rãmbã n seg taaba. Bãng-y tɩ Kɩyaad bee 

rõandã  Fɛspaoko wã (FESPACO) waoor sãan-bɛd sʋka, bal n yaa bãmb n lug 

sãambã ne waoor sĩnima wã tig-kãngã sẽn yaa naoor 29 la woto.  

Rẽnd tõnd Tẽngã Naab no-rɛɛsdbã taasa  kɩyaad Naabãn, Perzidã di Faso koɛɛg 

sẽn wilgd tɩ b boonda b na-taagã ne waoor t’a wa Fɛspaoko wã tigrẽ. La ka yɩ rẽ 

bal n dag n be tʋntʋmdã rãmb kordẽ ye, b goma tẽms a yiibã zood siglg nao-kẽn 

yell me n paase.  

Fɛspaoko wã na n yɩɩ rõandã wao-fugdg rasem 22 n tãag tʋʋlg kiuugã pipi daare. 

Tigrã yaa « Afrik sĩnima ne a rog-n-mikã yalẽ sẽn yaa soaba».  

II.2. Minisr ning sẽn get-a galen-tẽns la zag-gãas yelle, togsa minisr-rãmbã 

tigsgẽ tɩ tigsg n na n zĩnd Waogdgo, yʋʋmd 2025 waog-fudg kiuug rasem 17 n ta 

a rasem 21 daare. Tigs-kãng yʋʋrã boondame ne farend tɩ soasãnt duuzɛɛr de 

lirbanisim, dat n yet tɩ b na n naaga taab n dɩk weer rasem a tãab tõr n tags la b 

gom galen-tẽmsã manegr yelle.  

Tigsgã gom-zug yaa « Galen-tẽng ned fãa zugẽ yelle, sẽn kẽed galen-tẽnsã 

yidgr Afrik yel-pakr wakat sẽn tog n yɩ-la». Soasãnt duuzɛɛr de lirbanisim 

tʋlsem ya b gom meebã, la zĩis magbã yelle, la yaa Burkĩna Faso tʋʋm-mit-kãas 

rẽ wɛɛngẽ n na n yãag tʋʋm-kãngã. Woto fãa, ad raabã meng-meng yaa sẽn na n 

modg n kõ nug tʋʋmã piuug galen-tẽmsã pʋga. 

Bãngdbã na n sõsa ne nin-buiidã sasa yalgã toeoong yɛl zugu, la b gom tʋʋm-

saagdɩ la teknolozi-rãmbã tʋʋm sẽn ya sõama bɩ n kõt nin-buiidã mak-sõng n 

wat ne laafɩ galen-tẽmsã manegr yell wɛɛngẽ n paase. 

III. NEB TƲƲM TAOOR LƲƖƖSGO 

  

 

 

 

 

 

 



                                                                                                                              Page 13 sur 20 
PP-G/TRANS N°002-2025 du 15 janvier 2025 

III.1. NEB FÃA TƲƲMD TAOOR LƲƖƖSGO, NE A TƲNTƲMDRE 

A.  KOOBO, GƲƲLGO, LA KOOMẼ LAOG MINISTƐƐR ZĨIGẼ 

- A Mise  Basole Sirill BAKI, Matrikill 322 630 C, sẽn ya tẽn-kɩrems 

koob tʋʋm-mit-kãaga, paama tõog n lebg ko-kẽesdemã tʋʋm yidgr tẽn-

kɩremsẽ wã tʋʋmd taoor soaba; 

- A Mise Zã Maarɩ WEDRAOOGO, Matrikill 104 674 Z, Sẽn ya ligd 

tʋʋm-noy kibinda, paama tõog n lebg goofneer ligd tʋʋm taoor soaba. 

- LAOG KẼGSGO, LA A TALL N TƲM  MINISTƐƐR ZĨIGẼ   

- A Mise  Mumuni Amade SORO, Matrikill 208 006 Y, sẽn ya lampo 

ẽnspɛktɛɛr, paama tõog n lebg Waodg Gisɛ inik limor 2 sẽn get zĩis yell 

taoor soaba; 

- A Mise Magtẽ Ladolo ZALA, Matrikill 112 453 M, Sẽn ya ligd tʋʋm-

noy kibinda,paama tõog n lebg bʋ-kaoor ministɛɛrã teed gɛɛnda. 

B. YÕ-KOGLG MINISTƐƐR ZĨIGẼ 

- A Mise Dramaan Frank Ɛlviis KÕMPAOORE, Matrikill 57 713 E, sẽn 

ya polɩɩs ẽnspɛktɛɛr zeneralle , paama tõog n lebg ãnduni tẽmsã lagem-n-

taar tʋʋm Taoor soaba ; 

- A Mise Dramaan WATARA, Matrikill 227 584 T, Sẽn ya komisɛɛr de 

polɩɩs , paama tõog n lebg tʋʋm-gãnegdɩ wã siglg la b kiblg Taoor soaba ; 

- A Mise Karim BAARO, Matrikill 212 397 V, sẽn ya kadeng tʋʋm-

kibinda, paama tõog n lebg pak-n-taar la tʋʋm-gãnegdɩ siglg Taoor soaba; 

- A Mise Sagl KẼMTOORE, Matrikill 111 468 V, komisɛɛr de polɩɩs, 

paama tõog n lebg sõds sags toay-toay la b magb Taoor soaba; 

- A Mise Tẽnkʋʋma Ãndre ZÕNGO, Matrikill 119 418 G, sẽn ya 

komisɛɛr prẽsipalle, paama tõog n lebg tʋʋmã mag-n-gãnegre, pʋg-n-gɛsg 

la b magb Taoor soaba. 

C. BURKĨNA FASO NE TẼN-TAAS ZOOD YELL MINISTƐƐR ZĨIGẼ 

- A Mise  Musa LUWE, Matrikill 118 854 E, sẽn ya tẽmsã ne taab zood 

wɛɛngẽ sagenda, paama tõog n lebg  no-rɛɛs bɩrʋ danaliiz ɛstrazɩk tʋʋmd 

zĩigẽ ; 

- A Mise Wẽndyam Abdɛl Rasiid SAWADGO, sẽn ya sodaaga, paama 

tõog n lebg yõ-koglgã yell gesg sõangd Burkĩna Faso Ãmbasaad tʋʋmdã 

zĩigẽ Marok tẽnga. 

D. GOOFNEER TƲMTƲMDB MINISTƐƐR TƲƲM ZĨIGẼ   

- A Mise Wẽndpayãgde Rolã SAWADGO, Matrikill 57 928 K, sẽn ya 

tʋʋm ẽspɛktɛɛr, paama tõog n lebg  sagenda ; 

- A Mise Wʋmaro SAWADGO, Matrikill 105 251 H, tʋʋm ẽspɛktɛɛr, 

paama tõog n lebg nin-buiidã koglg tʋʋm Taoor soaba; 

- A mise ZŨNGRÃAN paga, a madaam Bankpal Songtaa Ɛstɛlla Sɩlvɩ 

SOME, Matrikill 91 859 S, tʋʋm ẽspɛktɛɛr, paama tõog n lebg tʋʋm 

taoor soaba. 

E. KIBAY KŨUN MINISTƐƐR ROG-N-MIK KOGLGO, TE-NAANEG 

LA TẼN-KAAGR ZĨIGẼ  

- A Mise  Sulaemaan KAGONE, Matrikill 116 899 H, Sẽn ya sagend rog-

n-mik wɛɛngẽ, paama tõog n lebg tʋʋm noor sẽn get yamleo-gõob yell tɩ 

boondẽ tɩ « Faso turisim » taoor soaba ; 

- A Mise Albã KINI, Matrikill 109 987 Y, sẽn ya mit-kãaga kibay wɛɛngẽ 

saglgo, paama tõog n lebg kibay kɩsg la b siglg b sẽn boond tɩ ayibe (AIB) 

sekretɛɛr zeneralle; 

- A mise BATIYONO paga, a madaam Kristind NABALUM, Matrikill 

250 571 Y, Sẽn ya kibay wɛɛngẽ sagen-mit-kãaga, paama tõog n lebg 

koees kũun rotã yidgr taoor soaba; 

- A Mise Adama SAVADOGO, Matrikill 272 993 N, Sẽn ya kibay 

wɛɛngẽ sagen-mit-kãaga, paama tõog n lebg kibayã kũun la b mooneg 

Taoor soaba; 

- A Mise  Zã Nowɛll GEYENGANI, Matrikill 359 020 B, Sẽn ya kibay 

wɛɛngẽ sagend sẽn ya mit-kãaga, paama tõog n lebg kibayã kũun yidgr 

Taoor soaba; 

- A Mise Beli Ɛrmand AbdulKarim NIYÃNGAWO, Matrikill 216 684 N, 

Sẽn ya kʋdem la ro-n-mik teed zã-sõng sagenda, paama tõog n lebg rog-n-

mik teed yel gesg Taoor soaba ; 

- A Mise Wẽndpayãgde Evarist KABOORE, Matrikill 216 769 H, Sẽn ya 

kʋdem la ro-n-mik teedã zã-sõng sagenda, paama tõog n lebg Burkĩna tẽn-

tõrã zãng sɛbã roog taoor soaba; 

- A Mise KÕNG pag a Noweeli Saluka, matrikill 216 714 W, sẽn ya 

rog-n-mik yɛl sagend paama naam n lebg Ar la ẽdistri kiltirɛl dirɛktris; 

- A Madaam Rita Dɩyan Wẽndbala Sãndwidi, matrikill 104 111 G, sẽn 

ya sĩnima la odɩyovɩsɛl Adminisratɛɛr paama naam n lebg 

kõnsɛrvatoaar nasnall dɛzaar direktɛɛre (CNAMC); 

- A Mise Amad WEDRAOOGO, matrikill 200 485 X, sẽn ya 

yamatrikillo-gõor (tẽn-kaagr) la lotɛlls sagenda, lebga dirɛktɛɛr 

lobsɛrvatoaar nasnal yamleo-gõorã tʋʋmdẽ; 

- A Mise Kadr SAWADGO, matrikill 200 487 F, sẽn ya yamleo-gõorã 

tʋʋm-noy kibinda, lebga ẽndistri turistikã yidgr Dirɛktɛɛre; 

- A Mise Kʋɩlga Valãntẽ KÕMBASERE, matrikill 246 736 E, sẽn ya 

yamleo-gõorã tʋʋm-noy kibinda, lebga Dirɛktɛɛr Amenaasma turistik 

la sutẽ o developma dɛ zinisiativ lokalle; 

- A Mise Mamuud WEDRAOOGO, matrikill 238 127 C, sẽn ya yamleo-

gõorã tʋʋm-noy kibinda, lebga Dirɛktɛɛr afɛɛr ziridik la kõntãnsiyo; 

- A Mise Bukari TAO, sẽn ya yamleo-gõorã tʋʋm-noy kibinda, lebga b 

kaorengã no-kẽnd geta; 

- A Mise Gʋɩɩnkuni SABA, matrikill 216 713 G, sẽn ya rog-n-mik yɛl 

kibinda, paama naam n lebg Sayɛllã Dirɛktɛɛr sẽn kẽed ne kibay wã 

kũuni, rog-n-mikã, nusã tʋʋm la yamleo-gõorã tʋʋm-noy;  

G. SẼN KẼED NE MINISTƐƐR NING SẼ GET-A BƲ-KAOOR LA 

NINSAAL YEL-SEGDƖ WAOOGRE, TƲƲM-NOY KIBGLGU, LA 

TÕOG TƲƲM-TEED GƲUB YELLE  

- Mise Amade SAWADOGO, matrikill 245 191 K, sẽn ya laogã tʋʋm noy 

kibinda, paama naam n lebg  raasã kũun taoor soab Sekretariya pɛɛrmana 

sẽn be kõnsɛy siperyɛɛr de la mazɩstratɩɩr (CSM); 

H. SẼN KẼED NE MINISTƐƐR NING SẼN GET-A YO-KOGLGÃ 

YƐLA 

- A Mise zowɛl Artɩɩr KẼNDRBEOOGO, matrikill 254 802 A, sẽn ya nin-

buiidã laafɩ Metr asistã ospitalo-inivɛrsitɛɛre, paama naam n lebg sɛbã 

gʋlb taoor soaba; 

- A miryam sẽn ya a WEDRAOOGO paga, matrikill 20 07 sẽn ra ya 

Medɩyatɛɛr dɩ Faso, bʋ-kaoodã, paama naam n lebg sarze de misõ; 

- A Mise geswẽnde Izak Wedraoogo, sẽn ya laogã tʋʋm noy kibinda, paama 

naam n lebg laogã zãab Dirɛktɛɛre 

 

I. SẼN KẼED NE MINISTƐƐR NING SẼN GET-A ME-BƐD LA 

SOAY TUGB YELLE 

- A Mise Zã Wẽndsɛslas Tewẽnde KƖYƐLEM, matrikill 216 126 B, 

ẽnzenyɛɛr zeni sivilli, lebga Sekretɛɛr zeneral; 

F. SẼN KẼED NE MINISTƐƐR NING SẼN GET-A YĨN-WƖSGRE, 

KOM-BƖƖB KOGLGO, LA TƲƲM LUGLG YELLE 

- A Mise Mark Sɩyefriba HEMA, matrikill, 75 397 U, ẽnzenyɛɛr zeni sivili, 

lebga Dirɛktɛɛr zeneral Burkĩna Yin-Wisgr Meta (BYM) 

III.2.  B SẼN KÕ ADMINISTRATƐƐR RÃMBA  

B baoa administratɛɛr dãmb n ning tʋʋm noy Kõnsɛy dadministrasõ rambẽ:  

- Yaa sodaasã kɛɛs dasɩrãns maladi (CAMA)  sẽn kẽed ne Ministɛɛr ning 

sẽn get yõ-koglgã la soda-kʋda yɛla; 

- Yaa retrete rãmbã kɛɛse (CARFO), n kõ Ministɛɛr ning sẽn get-a 

tʋmtʋmdbã, la tẽn-tõrã nin-buiid vɩɩm-n-taar koglg yelle ; 

- Yaa Fõ ning sẽn get rog-n-mik la yamleo-gõorã yidgr yɛla (FDCT), la 

Sãntr ning sẽn get nus-tʋʋm nin-sablsã tẽns tɩ b boond (CERAV/Afrik) n 

kõ Minitɛɛr ning sẽn get kibay wã kʋuni, rog-n-mikã koglgo, te-naanesã, 

la tẽn-kaagrã yɛlã; 

- Yaa Inivɛrsite Nazi Boni (UNB) sẽn kẽed ne Ministɛɛr ning sẽn get karen-

bi-bɛdã kaorengo, baoosgã, la bãng-paalã baoob yelle. 

A. MINISTƐƐR SẼN GET YÕ-KOGLGO, SODA-KƲD BƖ ÃNSIYẼ 

KÕMBATÃ-RÃMBÃ.  

Tigsgã rãmb gãnega dekre  n waoog b tʋntʋmdb kẽerba,  

Administratɛɛr sẽn kõ kõnsɛy dadminisrasõ sẽn be sodaasã zak ning sẽn get 

bãasã kogl wɛɛngẽ b sẽn boond tɩ (KAMA) yʋʋm a tãab (03) manda. 

Leta wã administratɛɛr no-rɛɛsa 

Ministɛɛr ning sẽn get-a laafɩ tʋʋm siglg yelle zĩigẽ : 

- A mise Zowɛll Agtɩr KẼNDREBEOOGO, Matrikill 254 802 A, laafɩ 

Karen-saamb-kẽenga, n ledg a mise Sɩdbewẽnd Pɛɛr YÃMBWEOOGO 

zĩiga. 

ADMINISTRATƐƐR SẼN GET SODAAS NINS SẼN KẼ ZAK NING SẼN 

KOGEND BÃASÃ 

Zãndarm-rãmba zĩigẽ : 

- A mise Lasane KABOORE sẽn yaa suzofise n ledg a mise Bʋrɛɛm 

GƖƖRO zĩiga. 

B. MINISTƐƐR NING SẼN GET-A TƲNTƲMDBÃ, LA TẼN-TÕRÃ 

NIN- 

BUIID VƖƖM-N-TAAR KOGLG YELLÃ ZĨIGẼ  

Tigsgã rãmb gãnega dekre n waoog a mise Zaviye SURWƐMA, Matrikill 

202 750 N sẽn ya kõnsɛy n get tʋntʋʋmdbã yelle. Yẽ n lebg leta no-rɛɛs 

administratɛɛr n kõ Ministɛɛr ning sẽn get-a kademsã, la soay zut kẽn yelle, 

kõnsɛy dadminisrasõ tʋmtʋmdba loog n vʋʋsã zakẽ (KARFO), n na n dɩk yʋʋm 

a tã (03), n tʋm pipi manda wã pʋgẽ. A ledga a madaam Zan W. 

WEDRAOOGO. 

C. MINISR NING SẼN GET-A KIBAY KŨUNI, ROG-N-MIK 

KOGLGO, TE-NAANEGO, LA TẼN-KAAGR YELLE 

Minisr-dãmbã gãnega dekre-rãmb a yiibu (02). 

Pipi dekre wã b yãka a mise Marsɛl Baowẽndsom KEBRE, Matrikill 

112 619 H, sẽn ya vɛɛsd-kẽenga, administratɛɛr sẽn kõ Ministɛɛr sẽn get 

tʋʋm-noyã pʋsẽ kibay kũun tʋʋm-te-paal luglg yelle t’a n na lebg rog-n-

mik la yamatrikillo-gõor  arzɛk yidgr Kõnsɛy dadminisrasõ, n na n dɩk 

yʋʋm a tã (03) n tʋʋm pipi manda wã pʋgẽ. A ledga a madam Mayimuna 

SAWADGO zĩiga.  

Yiib soab dekre wã b yãka a mise Bazõmboe Yikirɛga BAZIYE, 

Matrikill 382 260 R, sẽn yaa rog-n-mik yell kõnsɛye, administratɛɛr sẽn 

kõ ninsaalb reem buud toor-toore sãntr rezõnal Afrik pʋgẽ tɩ b boond tɩ 

(SERAVE/Afrik) t’a na n tʋʋm yʋʋm a tã (03) pipi manda wã pʋgẽ. A 

ledga a mise Bukari SAWADGO. 

D. MINISR SẼN GET KAREN-BI-BƐD KAORENGO, BAOOSGO, LA 

BÃNG-PAAL BAOOB YELLE :        

Minisr-dãmbã gãnega dekre-rãmb a yiibu (02). 

Pipi dekre wã b yãka neb sẽn pʋgdẽ, administratɛɛr sẽn kõ kõnsɛy dadminisrasõ 

yinivɛrsite Nazi BONI sẽn boond tɩ (YINB) pipi manda yʋʋm a tãabo (03). 

Leta wã administratɛɛr no-rɛɛsa 

Ministɛɛr sẽn get tʋʋm-noyã pʋsẽ kibay kũun tʋʋm-te-paal luglg yelle : 

- A mise Pẽgdwẽnd Zustẽ KURAOOGO, Matrikill 334 030 N, sẽn yaa 

Karen-saamb vɛɛsd-kẽenga. 

Ministɛɛr, n leb n ya Minisr sẽn get koob tʋʋma, gʋʋlgo, la koom pʋgẽ bõn-

vɩɩlɩ koglg yelle : 

- A mise Siyaka YE, Matrikill 91 345 N, koob ẽnzeniyɛɛr ledga a mise 

Yasiya KĨNDO. 

ADMINISTRATƐƐR SẼN KÕ LOZIND-DÃMB TƲƲMA, LEEBG ZAKA 

BURKĨNA FASO PƲGẼ (SESEYI-BF) 

- A mise Farãnsowa DRABO, Matrikill 23 18 968 N, arzɛk koglg 

tʋmtʋʋmda,  n ledg a mise Fuseeni KONE. 

- Yiib soab dekre wã ye paasd-a a mise Seyidu WATTARA, Matrikill 

215 303 M, sẽn yaa Karen-saamb vɛɛsd-kẽenga, administratɛɛr sẽn kõ 

Ministɛɛr sẽn get koob tʋʋma, gʋʋlgo, la koom pʋgẽ bõn-vɩɩlɩ koglg yelle,  

yʋʋm a tãab (03) manda paasgo, kõnsɛy dadministrasõ yinivɛrsite Nazi 

BONI (YINB). 

 

                                                    Gosnɛɛrã no-rɛɛs 

 

                                 Minisr ning sẽn get-a tʋntʋmba, la tẽn-tõrã nin- 

                                   buiid vɩɩm-n-taar koglg yellã sẽn ya ledgã 

